ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

  1.	Անհրաժեշտությունը
Նախագծի ընդունումը պայմանավորված է ՀՀ կառավարության և ՎԶՄԲ  «Համայնքների գյուղատնտեսական ռեսուրսների կառավարման և մրցունակության երկրորդ» վարկային  ծրագրի պատշաճ իրականացումն ապահովելու անհրաժեշտությամբ:
2.Ընթացիկ իրավիճակը և խնդիրները
Համաձայն ՀՀ կառավարության 2017  թվականի մարտի 9-ի N 243-Ա  որոշման  Հայաստանի Հանրապետության և Վերակառուցման և զարգացման միջազգային բանկի միջև 2014 թվականի օգոստոսի 6-ին թվագրված վարկային համաձայնագրի (վարկ ՀՄ. 8374-AM), ֆինանսավորման համաձայնագրերի (փոխառություն ՀՄ. 5504-AM և 5505-AM) իրականացումը վերապահվել են Գյուղատնտեսության զարգացման հիմնադրամին, իսկ ֆիդուցիար հատվածի իրականացումը՝ Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկին:
Համաձայն ՀՀ կառավարության 2018  թվականի հունիսի 15-ի N 706-Ն  որոշման 2-րդ կետի Սահմանվել է, որ Հայաստանի Հանրապետության օրենսդրության համաձայն գանձապետական համակարգում ներառված իրավաբանական անձանց, ինչպես նաև օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցներ շրջանառող ծրագրի իրականացման գրասենյակների (անկախ դրանց կազմակերպաիրավական տեսակից) հաշիվներից կատարվող վճարումների նկատմամբ նախնական հսկողությունն իրականացվում է 2019 թվականի հունվարի 1-ից: Նշված որոշմամբ սահմանված կարգով «Համայնքների գյուղատնտեսական ռեսուրսների կառավարման և մրցունակության երկրորդ» վարկային  ծրագրի ֆիդուցիար հատվածն իրականացնող Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի և վարկային ծրագիրն իրականացնող Գյուղատնտեսության զարգացման հիմնադրամի գործառնական ծախսերը Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N 4 հավելվածում արտահայտվել են միասին՝  գումարային արտահայտությամբ համապատասխան տողերով: Նման իրավիճակում, տեխնիկապես հնարավորություն չի ընձեռնվում  Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի գանձապետական հաշվին և Գյուղատնտեսության զարգացման հիմնադրամի առևտրային բանկում գտնվող բանկային հաշվին կատարել համապատասխան վճարումներ՝ ըստ հոդվածային տողերի:
Համաձայն «Վերակառուցման և զարգացման միջազգային բանկի և Հայաստանի Հանրապետության միջև 06.08.2015թ. կնքված թիվ 8374AM վարկային և Միջազգային զարգացման ընկերակցության և Հայաստանի Հանրապետության միջև 06.08.2015թ. կնքված թիվ   5504-AM և 5505-AM ֆինանսավորման համաձայնագրերով նախատեսված «Համայնքների գյուղատնտեսական ռեսուրսների կառավարման և մրցունակության երկրորդ   ծրագրի» իրականացման համաձայնագրի» 4.1 և 4.2 կետերի Պրինցիպալը՝ Հայաստանի Հանրապետությունը  պարտավոր է Գործակալին՝ Գյուղատնտեսության զարգացման հիմնադրամին վճարել վերոնշյալ ծրագրի կատարման հետ կապված ծախսերի հատուցում Գործակալի սեփական կարիքների համար նախատեսված գումարի չափով՝ Հիմնադրամի հոգաբարձուների խորհրդի կողմից հաստատված ծախսերի նախահաշվի և ՎԶՄԲ-ի ու ՄԶԸ-ի  հետ համաձայնեցված գործառնական ծախսերին համապատասխան:
3.	Կարգավորման նպատակը և բնույթը
Կարգավորման նպատակը լուծարման գործընթացում գտնվող Գյուղատնտեսության զարգացման հիմնադրամի և ՀՀ ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի պահպանման ծախսերի իրականացման ապահովումն է մինչև 2019թ. մարտի 31-ը՝ գործունեության դադարեցման ժամկետը :
4. Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ ֆինանսների նախարարությունը և ՀՀ գյուղատնտեսության նախարարությունը։
5.	Ակնկալվող արդյունքը
        Նախագծի ընդունմամբ հնարավորություն կընձեռնվի 2019թ. առաջին եռամսյակի ընթացում՝ մինչև գործունեության դադարեցումը, կատարել Գյուղատնտեսության զարգացման հիմնադրամի և ՀՀ ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի պահպանման ծախսերով նախատեսված վճարումները (աշխատողների աշխատավարձ, գործունեության համար անհրաժեշտ ծախսեր և այլ պայմանագրային պարտավորությունուններ) :

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Հայաստանի Հանրապետության կառավարության 2018 թվականի դեկտեմբերի 27-ի N-1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


                                                ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2018 թվականի դեկտեմբերի 27-ի N-1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:


